	Nr. Rendor 
	Data e kërkesës
	Objekti i kërkesës


	Data e përgjigjes
	Përgjigje

	Mënyra e përfundimt të kërkesës
	Tarifa



	1.
	02.04.2024
	Kërkesë për informacion nga Inciativa Globale Kundër Krimit të Organizuar lidhur me statistkat për drograt sintetike në Shqipëri.
	27.04.2026
	Gjatë periudhës 2021–2025, në territorin e Republikës së Shqipërisë janë evidentuar 158 raste të sekuestrimit të drogave sintetike, ku janë sekuestruar rreth 101 kg e 867 gr lëndë narkotike sintetike, si dhe 353 copë Metadon, 163 copë Opium dhe 1007 copë Ekstazi. Llojet më të shpeshta të drogave të kapura kanë qenë Metadoni, Ekstazia, MDMA dhe përzierësit e lëndëve narkotike. Sekuestrimet janë realizuar kryesisht në qytete urbane, sidomos gjatë sezonit veror, në kuadër të operacioneve policore si “Tempulli”, “PUNISHER” dhe “Antidrug 2025”. Sipas analizës së autoriteteve, Shqipëria nuk evidentohet si vend prodhues i drogave sintetike gjatë kësaj periudhe, ndërsa trafikimi i tyre ka pasur luhatje në varësi të kërkesës së tregut të jashtëm dhe sasitë për tregun e brendshëm kanë mbetur të kufizuara. Policia e Shtetit ka mbështetur luftën kundër trafikimit dhe përdorimit të drogave sintetike në kuadër të Strategjisë Ndërsektoriale të Sigurisë në Komunitet 2021–2026 dhe Strategjisë Kundër Krimit të Organizuar dhe Krimeve të Rënda 2021–2025. (Përgjigjia e detajuar është dërguar me e-maili)
	E-mail.
	Nuk ka.

	2.
	02.04.2026
	Kërkesë për informacion lidhur me projektin Smart City në shkolla .(Gazetar  Vizion + )
	28.04.2026
	Në kuadër të fazës pilot të projektit “Smart City” janë përzgjedhur 20 shkolla mbi bazën e analizave të institucioneve arsimore dhe Policisë së Shtetit, duke u fokusuar në zonat me problematika më të theksuara për sigurinë publike dhe atë në shkolla. Projekti parashikon integrimin e kamerave ekzistuese të monitorimit me sistemin e ri të menaxhimit “Smart City”, me qëllim parandalimin e incidenteve dhe rritjen e sigurisë për nxënësit, stafin dhe pasurinë publike. Të dhënat do të vijojnë të ruhen nga shkollat respektive dhe do të përdoren vetëm për qëllime të ligjshme, në përputhje me Ligjin nr. 124/2024 për mbrojtjen e të dhënave personale dhe standardet GDPR. Projekti aktualisht ndodhet në fazën e implementimit dhe parashikohet të zgjasë 18 muaj. (Përgjigje e detajuar me e-mail).
	E-mail.
	Nuk ka.

	3.
	03.04.2026
	Kërkesë për informacion lidhur me projektin Smart City në shkolla. (Gazetare)
	28.04.2026
	Në kuadër të fazës pilot të projektit “Smart City” janë përzgjedhur 20 shkolla mbi bazën e analizave të institucioneve arsimore dhe Policisë së Shtetit, duke u fokusuar në zonat me problematika më të theksuara për sigurinë publike dhe atë në shkolla. Projekti parashikon integrimin e kamerave ekzistuese të monitorimit me sistemin e ri të menaxhimit “Smart City”, me qëllim parandalimin e incidenteve dhe rritjen e sigurisë për nxënësit, stafin dhe pasurinë publike. Të dhënat do të vijojnë të ruhen nga shkollat respektive dhe do të përdoren vetëm për qëllime të ligjshme, në përputhje me Ligjin nr. 124/2024 për mbrojtjen e të dhënave personale dhe standardet GDPR. Projekti aktualisht ndodhet në fazën e implementimit dhe parashikohet të zgjasë 18 muaj. (Përgjigje e detajuar me e-mail).
	E-mail.
	Nuk ka.

	4.
	08.04.2026
	Kërkesë për informacion lidhur me Call Center në Shqipëri. (Gazetar MCN)
	08.04.2026
	Dërguar për trajtim dhe kthim përgjigje kërkuesit- Policisë së Shtetit.
	E-mail.
	Nuk ka.

	5.
	09.04.2026
	Kërkesë për informacion nga CRCA/ECPAT Shqipëri lidhur me sigurinë e fëmijëve në kuadër të raportimit për kapitujt 23 dhe 24.
	04.05.2026
	Policia e Shtetit mbetet e angazhuar në luftën kundër trafikimit, shfrytëzimit dhe abuzimit të fëmijëve, përmes bashkëpunimit me institucionet ligjzbatuese, njësitë për mbrojtjen e fëmijëve dhe strukturat sociale. Në këtë kuadër kryhen procedura hetimore dhe referime në Prokurori për rastet e keqtrajtimit dhe trafikimit të të miturve, si dhe identifikimi dhe trajtimi i fëmijëve viktima apo viktima të mundshme të trafikimit. Policia merr pjesë në mekanizmat vendorë dhe Grupet Teknike Ndërsektoriale për mbrojtjen e fëmijëve, mbështet skuadrat e terrenit për identifikimin e fëmijëve të shfrytëzuar ekonomikisht dhe garanton referimin e menjëhershëm të rasteve për mbrojtje. Veprimtaria mbështetet në Agjendën Kombëtare për të Drejtat e Fëmijëve 2021–2026, procedurat standarde për mbrojtjen e viktimave të trafikimit dhe legjislacionin në fuqi. Gjithashtu, janë ndërmarrë masa për mbrojtjen e fëmijëve nga krimet kibernetike përmes bashkëpunimit institucional, aktiviteteve sensibilizuese në shkolla dhe hetimit të specializuar të rasteve online. Policia e Shtetit disponon struktura dhe njësi të specializuara për intervistimin dhe trajtimin e të miturve, ndërsa të dhënat statistikore administrohen në Sistemin e Integruar të Drejtësisë Penale për të Mitur. Ndër sfidat kryesore mbeten forcimi i kapaciteteve profesionale, shtimi i mbështetjes psikologjike dhe sociale, si dhe ndjekja afatgjatë e rasteve për rehabilitimin dhe riintegrimin e plotë të fëmijëve viktima. (Përgjigje e detajuar me e-mail).
	E-mail.
	Nuk ka.

	6.
	09.04.2026
	Kërkesë për informacion lidhur me udhëzimin e përbashkët të MPB dhe Komisionerit për të Drejtën e Informimit dhe Mbrojtjen e të Dhënave Personale. (Gazetar-MCN)
	10.04.2026
	Në përgjigje të kërkesës suaj lidhur me Udhëzimin e përbashkët të Ministrisë së Brendshme dhe Komisionerit për të Drejtën e Informimit dhe Mbrojtjen e të Dhënave Personale, nr. 36, datë 27.02.2026 “Për përcaktimin e rregullave, trajtimit, administrimit dhe shpërndarjes së të dhënave personale të mbledhura nga Policia e Shtetit”, ju bëjmë me dije se ai ka qëllim rregullimin dhe unifikimin e mënyrës së mbledhjes, përpunimit, ruajtjes dhe përdorimit të të dhënave personale nga Policia e Shtetit, në ushtrim të detyrave dhe kompetencave ligjore të saj. Udhëzimi nr. 36, datë 27.02.2026, është bazuar në nenin 38, pika 2 e ligjit nr. 82/2024 “Për policinë e Shtetit” dhe synon të garantojë një balancë të drejtë mes nevojës për siguri dhe respektimit të të drejtave themelore të qytetarëve, veçanërisht të së drejtës për mbrojtjen e të dhënave personale. Ai përcakton qartë parimet që duhen respektuar gjatë përpunimit të të dhënave, kategoritë e të dhënave që mund të mblidhen, afatet e ruajtjes së tyre, si dhe masat organizative dhe teknike që sigurojnë mbrojtjen nga keqpërdorimi apo aksesi i paautorizuar.
Nevoja për miratimin e këtij udhëzimi ka lindur si rrjedhojë e: zhvillimeve teknologjike dhe rritjes së përdorimit të sistemeve informative në punën policore;
nevojës për harmonizim me legjislacionin shqiptar dhe standardet e Bashkimit Europian në fushën e mbrojtjes së të dhënave personale;
unifikimit të praktikave brenda strukturave të Policisë së Shtetit dhe rritjes së transparencës institucionale. Ky udhëzim përfaqëson një hap të rëndësishëm drejt forcimit të shtetit të së drejtës, rritjes së profesionalizmit institucional dhe garancisë se çdo e dhënë personale përpunohet vetëm për qëllime të ligjshme, në mënyrë proporcionale dhe të kontrolluar. Ministria e Brendshme mbetet e angazhuar që veprimtaria e institucioneve të saj të zhvillohet në përputhje të plotë me ligjin dhe me respektimin e standardeve më të larta për mbrojtjen e të drejtave të qytetarëve.
	E-mail.
	Nuk ka.

	7.
	14.04.2026
	Kërkesë për informacion lidhur me zbatimin e projketit Smart City. (Gazetare  Rrejti per Raportimin Krimit të Organizuar dhe Korrupsionit në Shqipëri)
	30.04.2026
	Projekti “Smart City” mbështetet në ligjin nr. 145/2020 për bashkëpunimin ekonomik me Emiratet e Bashkuara Arabe dhe në ligjin nr. 17/2025 për financimin nga Fondi për Zhvillim i Abu Dhabit. Projekti parashikon instalimin e kamerave inteligjente ANPR dhe PTZ, kamerave të trupit për Policinë e Shtetit, si dhe radarëve dhe sensorëve inteligjentë për monitorimin e trafikut dhe rritjen e sigurisë publike. Në fazën pilot janë përzgjedhur 20 shkolla publike, ku sistemet ekzistuese të monitorimit do të integrohen me platformën “Smart City” për identifikimin dhe reagimin e shpejtë ndaj incidenteve që cenojnë sigurinë. Përpunimi dhe administrimi i të dhënave do të realizohet në përputhje me ligjin për mbrojtjen e të dhënave personale dhe standardet GDPR, duke garantuar konfidencialitetin dhe mbrojtjen nga akseset e paautorizuara. Kontrata e projektit është nënshkruar në dhjetor 2025 dhe implementimi parashikohet të zgjasë 18 muaj. 9Përgjigje e detajuar me e-mail)
	
	

	8.
	15.04.2026
	Kërkesë për informacion lidhur me implementimin e projektit Smart City. (Gazetar Top Channel)
	28.04.2026
	Projekti është në fazë implementimi dhe është parashikuar të zgjas 18 muaj.
Aktualisht shkollat publike kanë të implementuar dhe në përdorim sistem monitorimi, i cili do të integrohen në platformën Smart City për identifikim dhe njoftim në kohë shumë të shpejtë të çdo ngjarje që rrezikon dhe cënon sigurinë. Në projekt përfshihen 20 shkolla, të identifikuara nga strukturat e sigurisë si prioritare.
Të dhënat e mbledhura nga sistemet e monitorimit/kamerat do të vijojnë të ruhen në sistemin aktual në përdorim dhe administrim nga shkollat respektive. Platforma Smart City do të konsultojë këto të dhëna për qëllime të ligjshme dhe të përcaktuara qartë, konkretisht: parandalimin e incidenteve që cenojnë sigurinë; mbrojtjen e nxënësve, stafit dhe pasurisë publike. Çdo përpunim do të realizohet në përputhje me Ligjin nr. 124, datë 19.12.2024 “Për mbrojtjen e të dhënave personale”, i përafruar me standardet e Rregullores së BE-së (GDPR), duke respektuar parimet e ligjshmërisë, drejtësisë dhe minimizimit të të dhënave. Të dhënat ruhen në sisteme të administruara nga kontrolluesi i të dhënave, respektivisht të dhënat nga kamerat e sistemit të monitorimit nga shkollat respektive sipas kapaciteteve rezervuese që ato kanë, alerted për aktivitete të dyshimta në sistemin e administruar nga Policia e Shtetit. Theksojmë se zbatohen masa teknike dhe organizative për garantimin e konfidencialitetit, integritetit dhe mbrojtjes nga akseset e paautorizuara.
Baza ligjore për projektin ne fjalë mbështet në ligjin nr. 145/2020 “Për ratifikimin e marrëveshjes për bashkëpunim ekonomik ndërmjet Këshillit të Ministrave të Republikës së Shqipërisë dhe Qeverisë së Emirateve të Bashkuara Arabe”. Fondi i projektit është përcaktuar dhe parashikuar në ligjin Nr. 17/2025 “Për ratifikimin e marrëveshjes së huas ndërmjet Këshillit të Ministrave të Republikës së Shqipërisë dhe Fondit për Zhvillim të Abu Dhabit për financimin e projektit “Sistemi i kamerave nën administrimin e Policisë së Shtetit - Smart City”.
Kompania zbatuese e projektit është e regjistruar në Shqipëri pranë QKB sipas përcaktimeve ligjore
	
	

	9.
	16.04.2026
	Kërkesë për informacion lidhur me rastet e zgjidhjes së martesave në një shtet të huaj dhe regjistrimin e tyre në shtetin shqiptar. (Avokat)
	30.04.2026
	Krahas rasteve të zgjidhjeve të martesave jashtë vendit, në shtetet aderuese në Konventën “Për njohjen e divorceve dhe ndarjeve ligjore”, të ratifikuar nga Republika e Shqipërisë me ligjin nr.109/2012, nga Drejtoria e Përgjithshme e Gjendjes Civile janë shqyrtuar të gjitha rastet e zgjidhjeve të martesave të shtetasve shqiptarë jashtë vendit.
Bazuar në ligji nr. 10 428, datë 2.6.2011 “Për të drejtën ndërkombëtare private”, dispozitave sipas nenit 25, ku shprehimisht parashikohet si vijon:
“Zgjidha e martesës rregullohet nga ligji i shtetësisë së bashkëshortëve në kohën e paraqitjes së padisë. Kur bashkëshortët kanë shtetësi të ndryshme, zgjidhja e martesës rregullohet nga ligji i shtetit, në territorin e të cilit bashkëshortët kanë vendqëndrimin e zakonshëm të tyre ose vendqëndrimin e fundit të përbashkët në kohën e paraqitjes së padisë”.
Për trajtimin e këtyre rasteve bashkëshortëve që kanë zgjidhur martesën dhe në shtete të tjera që nuk janë aderuese në konventë, u kërkohet të paraqesin dhe dokumentin “certifikatë”, nga shërbimi i gjendjes civile të shtetit të huaj, ku janë kryer veprime të zgjidhjes së martesës sipas legjislacionit në fuqi në shtetin e huaj.
Në transkriptimin e akteve të zgjidhjes së martesës jashtë vendit zyrat e gjendjes civile në bashki / njësi administrative respektojnë dispozita sipas nenit 33, pika 1/1 të ligjit nr. 10 129, datë 11.05.2009 “Për gjendjen civile”, të ndryshuar, ku shprehimisht parashikohet si vijon:
“Në Regjistrin Kombëtar transkriptohen të dhënat për shtetasit shqiptarë sipas akteve të zyrave të gjendjes civile të vendeve të huaja. Pasqyrimi i këtyre akteve bëhet kronologjikisht, në përputhje me legjislacionin në fuqi, pasi nga nëpunësi i zyrës së gjendjes civile janë kryer verifikimet e nevojshme për përputhshmërinë e të dhënave në dokumentacionin e administruar me ato të shërbimit të gjendjes civile”.
	
	

	10.
	17.04.2026
	Kërkesë për informacion nga AFL lidhur me marrëveshjen për gjetjen dhe identifikimin e eshtrave të personave të zhdukur gjatë periudhës së komunizmit.
	17.04.2026
	Në proces trajtimi me institucionet e tjera pjesë e grupit ndërinstitucional të punës.
	E-mail.
	Nuk ka.

	11.
	17.04.2026
	Kërkesë për informacion lidhur me problematikën e vulës së Urdhrit të Stomatologut. (Emisioni Vetting Neës 24)
	27.04.2026
	Dërguar për trajtim dhe kthim përgjigje kërkuesit -AMP.
	E-mail.
	Nuk ka.

	12.
	21.04.2026
	Kërkesë për informacion statistikor për vitin 2025 mbi numrin total të personave që kanë kërkuar azil në Shqipëri, përfshirë numrin e kërkesave të miratuara, të refuzuara dhe atyre ende në proces shqyrtim. (Gazetar A2 CNN)
	30.04.2026
	Në vitin 2025 pranë Autoritetit Përgjegjës për Azilin dhe Refugjatët janë paraqitur 144 kërkesa për mbrojtje ndërkombëtare.
Gjatë vitit 2025, janë marrë gjithsej 31 vendime nga Autoriteti Përgjegjës për Azilin dhe Refugjatët. Nga këto, 7 vendime kanë qenë për dhënie të statusit të refugjatit, 13 vendime për dhënie të mbrojtjes plotësuese, 4 vendime refuzimi.
Në këtë periudhë janë dhënë 4 vendime për revokim statusi, si dhe 3 vendime pezullimi të procedurave.
Aktualisht, Autoriteti Përgjegjës për Azilin dhe Refugjatët ka në proces shqyrtimi 53 kërkesa për mbrojtje ndërkombëtare.
Kërkuesit e mbrojtjes ndërkombëtare gjatë vitit 2025 kanë ardhur kryesisht nga Afganistani, Egjipti dhe Palestina.
Motivet dominuese të azilkërkimit lidhen kryesisht me situata konflikti të armatosur në vendet e origjinës, ndërsa në disa raste janë evidentuar edhe pretendime për përndjekje politike, si dhe përkatësi në grupe të ndryshme shoqërore.
Gjatë vitit 2025, në Qendrën e Pritjes për Azilkërkues (QPA) janë trajtuar gjithsej 127 kërkues të mbrojtjes ndërkombëtare.
	E-mail.
	Nuk ka.

	13.
	28.04.2026
	Kërkesë për informcion lidhur me procedurat për trajtimin në sistemin TIMS të shtetasve rusë të sanksionuar pas shkurtit 2022, si dhe të dhëna statistikore zyrtare sipas viteve dhe Pikave të Kalimit Kufitar mbi rastet e refuzimit të hyrjes në Shqipëri për shkak të sanksioneve ndërkombëtare gjatë periudhës 2022–2026. (Gazetar – BIRN)
	28.04.2026
	Dërguar për trajtim dhe kthim përgjigje kërkuesit -Policisë së Shtetit.
	E-mail.
	Nuk ka.



